
				এই পাতাটির মুদ্রণ সংশোধন করা প্রয়োজন। 
ఫె{
হে সুমতি, তুমি বৃথা শরীরশোষণকারী শোক করিও না। তুমি সাধু সঙ্কল্প করিয়াছ, তোমার মনোরথ সিদ্ধ হইবে। ৫৮ ৷
স্বপ্নকালীন সংকল্পের ন্যায় দুল্লভ এইরূপ কোন বস্তুই জগতে নাই, যাহ উদ্যমশীল ধীরগণের যত্নে সিদ্ধ হয় না। ৫৯ ৷
সেই একটি ব্রাহ্মণের কি অনুপম ও অনিৰ্ব্বচনীয় শক্তি, র্যাহার আজ্ঞামাত্রেই অভ্রংলিহশিখর বিন্ধ্যপর্বত পৃথিবীর ন্যায় আচল হইয়া রহিয়াছে। ৬০ ৷
মহাত্মগণের কার্য্যকালে বিষম স্থলও সম হয়, দুরও নিকট হয়, এবং জলও স্থল হয় । ৬১ ৷
তুমি পরোপকারার্থে এইরূপ সংকল্প করিয়াছ, ইহা নিশ্চয়ই সফল হইবে । সত্ত্বগুণের কার্য্য কখনও বিসংবাদী বা সন্দিগ্ধ হয় না । ৬২ |
দেবগণসেবিত বদরদ্বীপে বহুরত্ব বিদ্যমান আছে। উহার একটি রত্বের প্রভাবে ত্ৰিজগতের আশা পূর্ণ হইতে পারে। ৬৩।
এই মর্ত্য ভূমি অতিক্রম করিয়া সেই পুণ্যময় মহীয়সী ভূমিতে যাওয়া যায় ; পরস্তু সত্ত্বগুণবর্জিত ও অসংযতাত্মা ব্যক্তি তথায় যাইতে পারে না । ৬৪ । 劾
হে পুত্র, বিষাদ ত্যাগ কর, বুদ্ধি স্থির কর এবং মদ্ভুক্ত বদরদ্বীপে যাত্রা করিতে উদ্যোগী হও । ৬৫ ৷
আমি সামান্যরূপে বদরদ্বীপ যাত্রার ক্রম বলতেছি, শ্রবণ কর। তুমি প্রভূত সত্ত্বগুণের প্রভাবে সংসারসাগর উত্তীর্ণ হইতে পরিবে । ৬৬।
সপ্তশ ত দ্বীপ ও সপ্ত মহাচল এবং সপ্ত মহানদী উল্লঙ্ঘন করিয়া পশ্চিম দিগভাগে অনুলোমপ্রতিলোম নামক এক সাগর আছে। পুণ্যবান ব্যক্তি অনুকূল বায়ু দ্বারা উহা পার হইতে পারেন। ৬৭—৬৮।
তৎপরে ঐ অনুলোম প্রতিলোম নামে এক পৰ্ব্বত আছে। সেখানে

